
Resumo: Este artigo ofrece unha andlise critica da estratexia europea de
economia circular a partir do desenvolvemento recente do dereito a repa-
rar. Tras mdis dunha década de politicas de circularidade, a Unién Euro-
pea presenta este paradigma como un eixo central do dereito ambien-
tal xunto ao da neutralidade climatica. Porén, sostense que a economia
circular evolucionou maioritariamente dentro dos limites estruturais do
modelo produtivo lineal, priorizando a seguridade no acceso aos recursos
e os intereses industriais fronte a unha reducion efectiva do consumo de
materiais.

O dereito a reparar exemplifica esta ambivalencia. Ainda que as refor-
mas en materia de desefio ecoldxico e de dereito do consumo introducen
avances relevantes en termos de durabilidade, reparabilidade e informa-
cién, o seu alcance resulta restrinxido e condicionado por excepcidns
econdmicas e técnicas. O artigo concliie que, sen obrigas mais ambiciosas
e politicas de fomento decididas, o dereito a reparar dificilmente podera

impulsar un cambio sistémico real.

Abstract: This article offers a critical assessment of the European Union’s
circular economy strategy through the lens of the emerging right to repair.
After more than a decade of policy development, the EU presents circula-
rity as a key pillar of environmental governance, alongside climate neu-

trality. However, the paper argues that the circular economy has largely

© 2025. REAL ACADEMIA GALEGA. Boletin da Real Academia Galega 386, 285-208

ISSN: 1576-8767
Enviado: o/11/

ISSN-e: 2605-1680 285
2026 Aceptado: 16 /111 /2026


https://doi.org/10.32766/brag.381.799

Beltran Puentes Cocifia

evolved within the structural limits of the prevailing linear production
model, prioritising industrial and resource-security interests over genuine
reductions in resource consumption.

The right to repair illustrates both the transformative potential and the
shortcomings of this approach. While recent reforms in ecodesign and
consumer law introduce binding requirements on durability, reparability
and access to information, their scope remains limited and heavily con-
ditioned by economic and technical exceptions. The article concludes
that, without stronger design obligations, broader consumer rights and
robust incentives at national and local levels, the right to repair risks
remaining a symbolic rather than systemic instrument of environmental

transformation.
Palabras chave: dereito ambiental, dereito a reparar, economia circular.

Key words: circular economy, environmental law, right to repair.

1. INTRODUCION

Hai pouco mais dunha década, a Unién Europea presentou a estratexia
de economia circular como férmula para superar o modelo lineal de pro-
ducidén, consumo e xeracién de residuos. A través dos plans de acciéon dos
anos 2014 e 2015, a Comisién Europea propuxo impulsar “un cambio sisté-
mico completo” e transitar cara a

unha economia mais circular, na que o valor dos produtos, os materiais e
os recursos se mantefian na economia durante o maior tempo posible, e

na que se reduza ao minimo a xeracién de residuos.

O momento actual resulta especialmente oportuno para realizar unha
analise global e critica do desenvolvemento da estratexia de economia cir-
cular da UE. Despois dunha fase inicial, na que a posta en marcha foi lenta
e irregular, nos ultimos anos producironse desenvolvementos normativos
relevantes que permiten avaliar con maior perspectiva o alcance real do
paradigma e as stas limitacidons estruturais.

A estratexia de economia circular presentouse no mesmo contexto tem-
poral que a sinatura do Acordo de Paris (2015), que consagrou o obxectivo da
neutralidade climatica. Desde entén, a maior parte das politicas ambientais

europeas poden entenderse articuladas arredor destes dous grandes eixos:
por unha banda, a neutralidade climdtica, no ambito da reducién de emi-
sidns e da transicidon enerxética; por outra, a economia circular, no ambito
do sistema de producién e consumo de bens e servizos.

Nos ultimos anos, a economia circular serviu como idea forza para
adoptar reformas en mdultiples 4mbitos normativos, incluindo o desefo
ecoldxico dos produtos, a regulacion dos envases, a xestiéon dos residuos, os
produtos fertilizantes, as augas residuais ou, mais recentemente, o dereito 4
reparacion.

O desenvolvemento deste dereito a reparar representa ben as posibili-
dades de transformacién e os limites da estratexia de economia circular, na
medida en que a reparacion se erixe como unha operacién chave para aca-
bar coa ldxica lineal de producir-consumir -desbotar e, ao mesmo tempo, a
stia posta en marcha permite observar as tensidns e os problemas de aplica-
cién que ten a implantacién dun cambio sistémico.

Mais al6 da avaliacidn sectorial dos avances producidos en cada un dos
ambitos de actuacion da circularidade, é preciso adoptar unha visién mais
ampla que permita avaliar se a estratexia europea de economia circular
produciu un verdadeiro cambio sistémico ou se, pola contra, se limitou a
introducir pequenos axustes parciais nun modelo produtivo esencialmente
inalterado.

2. ECONOMIA CIRCULAR E LOXICA DO MODELO PRODUTIVO

O discurso europeo sobre a economia circular parte dun diagnéstico ampla-
mente compartido: o modelo produtivo dominante responde a unha léxica
lineal, baseada na extraccién masiva de recursos naturais, a sda transfor-
macién en bens de consumo e a xeraciéon de inxentes cantidades de resi-
duos, no marco dun sistema dominado polas léxicas do hiperconsumismo
e a obsolescencia programada. Este modelo presenta importantes impactos
ambientais, mais tamén riscos econdémicos e xeopoliticos, ao depender en
gran medida da importaciéon de materias primas procedentes do Sur Global
ou de paises situados en contextos xeopoliticos inestables.

No caso europeo, esta dependencia afecta a numerosos recursos estra-
téxicos necesarios para a transiciéon ecoldxica e dixital, como determina-
dos metais criticos ou terras raras. A estratexia de economia circular, que
propén a reutilizacidon constante dos recursos, preséntase asi non sé como
unha politica ambiental, sendn tamén como unha resposta a problemas de

seguridade econdémica, autonomia estratéxica e estabilidade das cadeas de
subministracién.

Neste punto pode identificarse o que cabe cualificar como o pecado orixi-
nal da estratexia europea de economia circular. Ainda que o discurso oficial
apelaba @ reducion do impacto ambiental e 4 sustentabilidade, o obxectivo
prioritario pareceu ser en todo momento a garantia do acceso estable aos
recursos necesarios para a industria europea.

Isto explica que, ao longo da tltima década, o impulso normativo fose
madis intenso nos ambitos nos que existian intereses industriais claros

—como a utilizacién de materias primas secundarias ou subprodutos—,
mentres que as medidas con maior potencial de transformacién en termos
de reducién do consumo de recursos e de cuestionamento do modelo pro-
dutivo avanzaron con maior cautela, evitando asi a posta en marcha dunha

“economia circular transformadora” (Vence 2021 e 2023).

3. UNHA PRIMEIRA FASE
BASEADA NUNHA LOXICA RESIDUO-CENTRICA

A primeira fase da estratexia europea de economia circular (2015-2019) estivo
marcada por unha aproximaciéon claramente residuo-céntrica. O paquete
normativo impulsado pola Comision Juncker, anunciado en 2015 e materia-
lizado en normas aprobadas entre 2018 e 2019, consistiu fundamentalmente
nunha reforma da lexislacién europea sobre residuos.

O dereito europeo de residuos é un ambito xuridico consolidado desde
os anos noventa, polo que as reformas introducidas nesta fase consistiron,
en boa medida, na actualizacién de obxectivos que quedaran obsoletos e
na introduciéon de novos instrumentos para mellorar a recollida separada
e os indices de reciclaxe. Como consecuencia destas reformas, en Espafa
introducironse medidas como a taxa 4 incineracién, a obriga da recollida
separada de novos fluxos de residuos, o estudo de sistemas especificos para
certos envases ou a extensién dos réximes de responsabilidade ampliada do
produtor.

Porén, tras mais de corenta anos de lexislacion de residuos, os resultados
seguen sendo moi negativos en termos ambientais. A producién de residuos
contintia aumentando, os obxectivos de reciclaxe incimprense de forma
recorrente na maior parte dos Estados membros e os procesos de reciclaxe
implican perdas inevitables de materiais e elevados custos enerxéticos.
Sirvan como exemplo os ultimos datos oficiais publicados polo Instituto
Nacional de Estatistica: en Galicia apenas se recicla o 24,4% dos residuos,

mentres que practicamente a metade, o 49,7% se incinera, no mellor dos
casos con valorizacién enerxética, e o 25,0% se acumula en vertedoiros.

A visién da economia circular como unha mera actualizacién do sistema
de reciclaxe de residuos é un enfoque reducionista. Neste sentido,

a economia circular describese con maior frecuencia como unha combi-
nacién de actividades de reducién, reutilizacién e reciclaxe, mentres que
acotio non se destaca que a EC require un cambio sistémico. (Kirchherr,

Reike e Hekkert 2017)

Este tipo de enfoques supén “unha visiéon moi curta da economia cir-
cular que a converte apenas nun rétulo para a tradicional economia da
reciclaxe” (Vence 2023), “desvirtia as suas potencialidades transformado-
ras” (Nogueira 2022) e non ten “suficiente vigor como para achegar instru-
mentos xuridicos autenticamente transformadores” (Alenza 2019).

Pola contra, un modelo de economia circular transformadora propén:

un cambio de paradigma produtivo que vai moito mais ala da reducién
de residuos e da reciclaxe, xa que supdn unha reducién do consumo de
novos produtos, prolonga a sta vida ttil e intensifica o uso de todo o
stock existente. (Vence 2023)

Nesta lifia, a economia circular preséntase como

un paradigma profundamente transformador (pretende cambiar o
modelo econémico de producién e consumo) e transversal (afecta secto-

res moi diversos). (Alenza 2021, p. 67)

Neste contexto, resulta evidente que as tinicas politicas capaces de redu-
cir de forma efectiva a xeracion de residuos e de avanzar cara a un aprovei-
tamento mais racional dos recursos son as politicas de prevencidn, situadas
nas fases iniciais da producién e do desefio dos produtos. E precisamente
neste desprazamento do foco cara 4s fases iniciais onde se sittian os avances
madis recentes da estratexia europea.

4. O DEREITO A REPARAR
COMO PEZA CLAVE DA ECONOMIA CIRCULAR

O dereito a reparar é un dos conceptos que gafiou maior centralidade no
discurso europeo sobre a economia circular nos ultimos ano, tras o xiro
que deron as politicas de circularidade cara 4s primeiras fases do modelo
produtivo despois da presentacién do Pacto Verde Europeo (2019) e do Nowvo
plan de accién para a economia circular (2020) por parte da Comisiéon Europea.

O dereito a reparar preséntase como unha das grandes bandeiras da
Unién Europea para alongar a vida ttil dos produtos, reducir a xeracién
de residuos e limitar a extraccion de novos recursos. Lonxe de constituir un
dereito Unico e perfectamente delimitado, configiirase como un conxunto
de facultades e obrigas distribuidas ao longo da cadea de valor, que afectan
a fabricantes, vendedores, reparadores e persoas consumidoras.

A stia emerxencia estd intimamente ligada a un contexto global caracte-
rizado polo crecemento acelerado do lixo electrénico e pola reducién pro-
gresiva da vida util dos produtos. Segundo o Global E-waste Monitor 2020
(Forti, Baldé, Kuehr e Bet 2020), en 2019 xeraronse 53,6 millons de tonela-
das de residuos electrénicos a nivel global —un 21% m4is en apenas cinco
anos— e estimase que esta cifra acade os 74 milléns de toneladas en 2030.
O mais recente Global E-waste Monitor 2024 (Baldé et al. 2024) confirma esta
tendencia, ao estimar 62 milléns de toneladas en 2022, das cales s6 0 22,3%
foron recollidas e recicladas formalmente, e advirte de que a xeracién de
residuos electrénicos medra cinco veces mais rapido que a capacidade for-
mal de reciclaxe.

Esta realidade supén unha perda masiva de materiais valiosos (ouro,
cobre, platino, terras raras...) e un aumento dos impactos ambientais deri-
vados da liberacion de substancias toxicas (mercurio, chumbo...) e pon de
manifesto as limitaciéns dun modelo baseado case exclusivamente na xes-
tion final dos residuos.

Neste contexto, o concepto de obsolescencia programada adquiriu unha
relevancia crecente e foi identificado como un factor clave que menoscaba a
sustentabilidade dos produtos (Guiltinan 2009). Un estudo encargado pola
Comisién de Mercado Interior e Proteccion dos Consumidores do Parla-
mento Europeo (Montalvo, Peck e Rietveld 2016) revelou que a vida media
de determinados bens de consumo, como os electrodomésticos, se reduciu
significativamente nos tultimos anos, e identificou diversos obstaculos 4
reparacidn, entre eles o acceso limitado a pezas de recambio, os elevados
custos de reparacién e as restricions derivadas do desefo.

A literatura académica destaca que a vida util dos produtos non vén
determinada unicamente polo desgaste natural dos materiais, senén tamén
por estratexias empresariais deliberadas. Estas abranguen desde o desefio
de compofientes que fallan prematuramente ata restricidéns 4 compatibili-
dade das pezas de recambio ou actualizacidons de software que degradan o
rendemento e obrigan os consumidores a substituir dispositivos que ainda
funcionan.

Neste sentido, a obsolescencia programada pode interpretarse como
unha estratexia empresarial racional que explota imperfeccions do mer-
cado e nesgos dos consumidores, pero cuxa legalidade segue a ser incerta
debido 4 falta dun marco regulador coherente (Maggiolino 2019). Outros
autores ampliaron esta analise para incluir o que denominan “obsolescen-
cia estética”, na que o marketing e o deseno do produto cultivan percep-
ciéns de obsolescencia mesmo cando os produtos seguen a ser plenamente
funcionais (Malinauskaite e Erdem 2021). Neste contexto, Maitre-Ekern e
Dalhammar (2016) ofreceron unha tipoloxia especialmente influinte, distin-
guindo entre a obsolescencia material, a obsolescencia baseada na reparabi-
lidade, a obsolescencia tecnoldxica e a obsolescencia psicoldxica, pofiendo
asi de relevo as multiples vias a través das cales pode acurtarse deliberada-
mente a vida util dos produtos.

5. REPARABILIDADE DESDE O DESENO:
O NOVO MARCO DO DESENO ECOLOXICO DOS PRODUTOS

O primeiro requisito para facer efectivo o dereito a reparar é que os produ-
tos sexan reparables desde o momento do seu desefio. A reparacién non
pode concibirse como un servizo accesorio de posvenda, senén como unha
caracteristica intrinseca do produto. Se un aparello non se pode desmontar,
se as pezas vefien pegadas ou desefiadas para non seren substituidas, ou
se son necesarias ferramentas inaccesibles, a reparacidon convértese nunha
opcidn puramente tedrica.

Neste ambito, a reforma da lexislacion europea de deseno ecoldéxico
supén un punto de inflexion. O novo Regulamento marco de desefio
ecoldxico para produtos sostibles, aprobado no 2024 (Regulamento UE
2024 /871), xunto cos regulamentos sectoriais aprobados desde 2019, intro-
duce por primeira vez requisitos vinculantes relativos 4 durabilidade, 4
reparabilidade e 4 eficiencia material dos produtos. Entre estes pardmetros
incliense a disponibilidade de pezas de recambio durante periodos minimos
e a un prezo razoable; a modularidade e o uso de compofientes estandar;

a compatibilidade con ferramentas comuns; o acceso a informacién técnica
e instruciéns de reparaciéon; a posibilidade de desmontaxe non destrutiva;
ou a limitacién de practicas de software que poidan provocar obsolescen-
cia prematura.

Con todo, o alcance real deste novo marco dependera en gran medida
do seu desenvolvemento posterior mediante actos delegados da Comisién
Europea para as distintas categorias de produtos. A experiencia acumulada
coa normativa anterior mostra que a adopcioén destes actos adoita ser lenta,
sectorial e fortemente condicionada polos intereses industriais. Ademais,
mantense a posibilidade de recorrer a acordos voluntarios de autorregula-
cidn, o que suscita dibidas sobre a suficiencia dos mecanismos de control e
sobre a capacidade real destas formulas para garantir estandares elevados
e homoxéneos de reparabilidade.

6. REPARAR OU SUBSTITUIR?
O PAPEL DO DEREITO DO CONSUMO

O dereito do consumo constittiie o Ambito no que o dereito a reparar pode
facerse efectivo na experiencia cotid das persoas consumidoras. Tradicio-
nalmente, a lexislacién europea mantivo unha certa neutralidade entre
reparacion e substitucidon nos casos de falta de conformidade, o que na
préctica favoreceu a substitucién do produto.

A Directiva (UE) 2024 /1799 introduce algiins cambios relevantes neste
equilibrio. En particular, establece que, cando a persoa consumidora opta
pola reparacién, a garantia legal ampliase por un periodo adicional de doce
meses, e introduce por primeira vez unha obriga de reparar mais alé do
prazo de garantia legal para determinados produtos cubertos por normas
especificas de desefio ecoldxico.

Desde un punto de vista simbdlico, esta obriga resulta relevante, xa
que reconece que a reparacion non debe quedar restrinxida aos supostos
de falta de conformidade contractual. Porén, a sta formulacién xuridica
aparece fortemente condicionada por conceptos indeterminados, como a
imposibilidade técnica ou o caracter non razoable do custo da reparacién,
que poden dar lugar a interpretacidns restritivas. Ademais, o 4mbito de apli-
cacion da obriga posgarantia limitase a un nimero reducido de categorias
de produtos, o que impide falar, polo momento, dun dereito a reparar de
cardcter universal.

7. INFORMACION, TRANSPARENCIA
E NOVOS INSTRUMENTOS

A efectividade do dereito a reparar depende tamén do acceso 4 informacion.
Sen informacidén clara e accesible sobre o produto, as stas pezas, as condi-
ciéns de reparacién ou os custos asociados, a reparacién non € viable nin
para as persoas consumidoras nin para os reparadores independentes.

Neste ambito destaca o pasaporte dixital do produto, concibido como
unha ferramenta para centralizar informacién sobre a composicion, a repa-
rabilidade, as actualizacidns de software e o impacto ambiental dos pro-
dutos. Este instrumento pode reducir de forma significativa as asimetrias
de informacién que tradicionalmente dificultaron a reparacion e a reutili-
zacion, sempre que se garanta un acceso efectivo aos datos relevantes e se
evite un uso abusivo das excepcions baseadas en segredos comerciais.

Xunto a este instrumento, a Directiva de 2024 introduce o formulario
europeo de reparacién e prevé a creacion dunha plataforma europea de
reparacion, co obxectivo de mellorar a transparencia, facilitar a compa-
racidon de ofertas e aumentar a visibilidade dos servizos de reparaciéon. O
potencial destes mecanismos dependera do seu desefio técnico e da vontade
politica de garantir que non se convertan en simples instrumentos formais
sen impacto real.

8. INCENTIVOS OU MEDIDAS DE FOMENTO

A experiencia acumulada amosa que as obrigas legais, por si soas, non son
suficientes para facer da reparaciéon unha opcién preferente fronte 4 substi-
tucion. A reparacion enfrdntase a barreiras econdémicas, culturais e organi-
zativas que requiren politicas de fomento especificas.

Neste sentido, algins Estados membros introduciron medidas como
bonos de reparacién financiados a través de sistemas de responsabilidade
ampliada do produtor, indices de reparabilidade obrigatorios, reduciéns
do IVE aplicables aos servizos de reparacién ou criterios de durabilidade e
reparabilidade na contratacién publica. Estas politicas demostraron unha
capacidade significativa para modificar os incentivos econdmicos e fomen-
tar a reparacion, ainda que tamén presentan limitacidéns cando a sta aplica-
cién € voluntaria ou carece de mecanismos de control efectivos.

9. EXPERIENCIAS DE FOMENTO DA REPARACION EN GALICIA

En Galicia podemos atopar exemplos relevantes de iniciativas orientadas
ao fomento da reparacién e da reutilizacién, mesmo nun contexto no que
o dereito a reparar ainda non se atopa plenamente consolidado nin se sittia
entre as prioridades do goberno autondémico, que presentou unha Estra-
texia de economia circular pouco ambiciosa e cun enfoque claramente resi-
duocéntrico. Estas experiencias amosan que existen marxes de actuacién
significativas a nivel institucional e comunitario.

No dmbito universitario, na Universidade de Santiago de Compostela
desenvolvéronse iniciativas de reutilizacién de equipamentos informaticos
e electrénicos, tanto a través de servizos técnicos internos coma mediante
campafas especificas de sensibilizacion e reutilizacidn. Estes programas per-
miten alongar a vida util dos dispositivos, reducir residuos e fomentar unha
cultura de uso responsable dos recursos, ao tempo que cumpren unha fun-
cién pedagdxica relevante.

Xunto a estas iniciativas institucionais, destacan experiencias impulsa-
das pola sociedade civil, como os cafés de reparacion, os bancos de reciclaxe
electronica ou os proxectos de reutilizacién de equipamentos informaticos
con fins sociais. Estas practicas combinan dimensiéns ambientais, sociais
e educativas, e contribien a crear redes locais de cofiecemento técnico e
reparacion.

Tamén resulta salientable o papel das iniciativas vinculadas ao software
libre e 4 alfabetizacion dixital, que pofien de manifesto que a reparacién
non € sé unha cuestién material, sendén tamén dixital. O acceso ao software,
s actualizacidns e 4 informacidn técnica constitiien elementos chave para
evitar a obsolescencia prematura e garantir a autonomia das persoas usua-
rias fronte aos fabricantes.

Estas experiencias confirman que a economia circular non se constrtie
unicamente a través de normas europeas, sendén tamén mediante practi-
cas situadas, territoriais e comunitarias, que poden anticipar e reforzar os
obxectivos das politicas publicas.

10. LIMITES E PERSPECTIVAS DO DEREITO A REPARAR

A anailise desenvolvida ao longo deste artigo permite concluir que a estra-
texia europea de economia circular, malia presentarse como un novo
paradigma do dereito ambiental coa capacidade de producir un cambio sis-
témico, amosa importantes limites estruturais que condicionan a stia poten-
cia transformadora.

Tras mais dunha década de desenvolvemento normativo, a economia
circular consolidouse como un eixo central das politicas ambientais da
Unidén Europea, en paralelo ao obxectivo da neutralidade climdtica. Porén,
a stia implementacidn estivo marcada por unha aproximacién gradual, sec-
torial e excesivamente prudente, que evitou cuestionar de maneira directa a
l6xica fundamental do modelo produtivo lineal.

Nunha primeira fase, a economia circular foi interpretada principal-
mente como unha actualizacién do dereito de residuos, cun enfoque cla-
ramente residuocéntrico baseado na mellora da reciclaxe e da xestién dos
residuos. Esta aproximacion revelou rapidamente as stas limitacidns, tanto
pola persistencia de baixos indices de reciclaxe coma pola incapacidade des-
tes instrumentos para reducir de forma efectiva a xeracién de residuos.

A literatura critica ten posto de manifesto que a reducién dos impactos
ambientais sé pode acadarse mediante politicas de prevencion situadas nas
fases iniciais do ciclo de vida dos produtos, pofiendo o foco no desefio, a
durabilidade, a reparabilidade, o consumo e o uso dos produtos.

Neste contexto, o dereito a reparar emerxe como unha peza chave da
economia circular ao permitir alongar a vida 1til dos bens, combater a
obsolescencia programada e limitar a extraccidon de novos recursos, nun
contexto marcado polo crecemento acelerado do lixo electrénico e pola
dependencia europea de materias primas criticas. Con todo, o dereito a
reparar non se configura como un dereito Unico e plenamente consolidado,
senén como un conxunto fragmentado de obrigas e facultades distribuidas
ao longo da cadea de valor.

Os avances madis significativos prodicense no ambito do desefio eco-
léxico dos produtos, coa introducién de requisitos vinculantes de repara-
bilidade, acceso a pezas de recambio, informacién técnica e limitacién de
practicas de obsolescencia inducida por software. Pero o alcance real destas
medidas dependera do seu desenvolvemento posterior mediante actos dele-
gados, tradicionalmente lentos e influidos polos intereses industriais. No
dereito do consumo, a recente Directiva sobre o dereito a reparar introduce
melloras simbdlicas e materialmente relevantes, mais mantén unha ampla

marxe para interpretacions restritivas, e limita o ambito de aplicaciéon da
obriga de reparacién a uns poucos produtos.

Por ultimo, o artigo sublifia a importancia dos instrumentos de infor-
macién, transparencia e fomento, como o pasaporte dixital do produto, as
plataformas de reparacién ou os incentivos econdémicos. As experiencias
desenvolvidas en Galicia amosan que, mesmo nun contexto normativo
incompleto, existen marxes de actuacién a nivel institucional e comunita-
rio capaces de anticipar e reforzar os obxectivos da economia circular.

En definitiva, o dereito a reparar simboliza con claridade a ambivalen-
cia da estratexia europea de economia circular: representa un avance real
fronte 4 léxica do “producir - consumir - desbotar”, pero tamén evidencia a
cautela politica da Unién Europea 4 hora de impulsar un cambio sistémico
real. A stia consolidacién como instrumento transformador requirird unha
ampliacidén progresiva do seu ambito de aplicacién, unha aplicacién mais
ambiciosa das obrigas de desefio, politicas de fomento decididas e, sobre
todo, un cambio cultural que cuestione a substitucion permanente e reva-
lorice a durabilidade, o coidado e a responsabilidade compartida sobre os
recursos.

